
Rishikashyapaproktam Bhasmamahatmyam

ఋషికశ్యపప్రోక్తం   భస్మమాహాత్మ్యమ్

(శివరహస్యాన్తర్గతే  భీమాఖ్యే)
కాశ్యప ఉవాచ ।
భస్మనః పఞ్చనామాని శ్రుతిగీతాని  వై ద్విజ ।
విభూతిర్భసితం భస్మ క్షారం రక్షేతి చ క్రమాత్  ॥ ౧॥
భాసకజ్ఞానదానేన  భస్మైతత్కీర్తితం  సదా ।
ఐశ్వర్యదానాత్సా భూతిర్భసితం పాపనాశనాత్ ॥౨॥
క్షారం రక్షా చ వై పాపక్షరణాద్రక్షణాత్తథా  ।
జాబాలైర్నితరాముక్తం  భస్మ పాపభయాపహమ్ ॥ ౩॥
భస్మ ముక్తిప్రదత్వాచ్చ  ప్రసాదకరణం  మహత్ ।
యోభస్మరహితో విప్రః  స ఏవ శ్వపచోఽన్త్యజః ॥ ౪॥
స నిత్యసూతకీ భూయాద్భస్మధారణవర్జితః  ।
తేనాధీతం తథైవైష్టం    జప్తం సర్వం చ నిష్ఫలమ్ ॥ ౫॥
ఆమనన్తి సదా భస్మ శ్వేతాశ్వతర శాఖినః ।
ఆమనన్తి సదా భస్మ అథర్వశిరసి స్థితాః  ॥౬॥
ఆమనన్తి సదా భస్మ బృహజ్జాబాలశాఖినః  ।
శ్రుతయో  భస్మమాహాత్మ్యం వదన్తి బహుధా ద్విజ ॥ ౭॥
మునయో బ్రహ్మవిష్ణ్వాద్యా   భస్మమాహాత్మ్యవేదినః ।
దేవైః  సదైవ  సుధృతం భస్మేదం పావనం పరమ్ ॥౮॥
బ్రహ్మణా  విష్ణునేన్ద్రేణ   ధృతం రుద్రైః  సదైవ  హి ।
దేవస్త్రీభిర్ధృతం   భస్మ సర్వదా తత్ త్రిపుణ్డ్రవత్   ॥౯॥
దేవ్యా చ గణపేనైవ  స్కన్దేన  చ ధృతం పరం ।
స్త్రీభిర్ధార్యమిదం   భస్మ మఙ్గలం  తద్భ్రువోఽన్తరా ॥ ౧౦॥
సభర్తృకాభిః సతతం శివారాధనసాధనమ్ ।

జ్ఞానాఙ్గత్వేన   కథితం సర్వదా పావనం పరమ్ ॥ ౧౧॥
శివప్రసాదజనకం  భస్మధారణముత్తమమ్ ।
శివప్రసాదజనకం  త్రిపుణ్డ్రపరిధారణమ్   ॥ ౧౫॥
శిరోలలాటవక్షస్సుదోర్ద్వయే  యస్త్రిపుణ్డ్రధృక్   ।
స ఏవ ప్రియకృచ్ఛ్రేష్ఠో  మహేశస్య గణేశ్వరః ॥ ౧౬॥
భస్మనా పూతభాలో యః స తపస్వీ స తు ద్విజః ।
స ఏవ ప్రేమసదనం  మదనాన్తకరస్య చ ॥ ౧౮॥
భస్మధృక్ పూయతే పాపైర్మహద్భిరపి  కృత్స్నశః ।
భస్మభాలం త్రిపుణ్డ్రాఙ్కం   దృష్ట్వా  భీతో యమః సదా ॥ ౧౯॥
నృగణాశ్చ పిశాచాశ్చ గ్రహాశ్చైవ   వినాయకాః ।
తం నరం నోపసర్పన్తి సర్వదా భస్మధారిణమ్ ॥౨౦॥
భస్మధారణమాత్రేణ  సదా శామ్యన్తి వే గ్రహాః  ।
పఞ్చాక్షరేణయో భస్మ అభిమన్త్ర్యైవ  ధారయేత్ ॥౨౧॥
ఆర్ద్రైః  శుష్కైస్తథా   పాపైర్ముచ్యతే  నాత్ర సంశయః ।
భస్మైవ  పరమం తూర్యం పావనం జ్ఞానభాసకమ్  ॥౨౨॥
యోవినిన్దతి  భస్మేదం స నిన్ద్యాం  యోనిమాప్నుయాత్ ।
భస్మయుక్తం త్రిపుణ్డ్రాఙ్కం   భోజయిత్వా తు శామ్భవమ్ ॥౨౩॥
స భోజయతి గౌరీశం తేన తుష్టో మహేశ్వరః ।
పవిత్రాణాం  పవిత్రం  హి భస్మైవ  ద్విజపుఙ్గవ  ॥౨౪॥
న భస్మాత్ (భస్మనః)పావనతరం త్రిషు  లోకేషు విద్యతే ।
న భూత్యా(యై ) ప్రమదేతైవ   ఇతి శ్రుత్యనుశాసనమ్  ॥౨౫॥
భస్మనా పూజయేల్లిఙ్గ్ఙ్గం    త్ర్యమ్బకేణ  స ముచ్యతే ।
సర్వేభ్యోహ్యపి పాపేభ్యః స ముక్తో మోచయన్పురా ॥౨౬॥
స జీవన్ శివతామేతి సాక్షాద్రుద్రసమో   భవేత్ ।
నిత్యాశుచిరయం దేహో భస్మనా శుచి(శైచ )భాక్ భవేత్ ॥౨౭॥
భస్మైతచ్చ  విహాయైవమన్యపుణ్డ్రధరో   యది ।
ముక్తిం విన్దేత  చేత్తస్మాత్సాగరః సమ్ప్లవిష్యతి  ॥౨౮॥

విషపానేన నిత్యత్వం యది విన్దేత  మానవః ।
భస్మస్నానవీహీనోయః స భవేన్మాయయా వృతః ॥౨౯॥
యోభస్మస్నానయుక్తో భవతి సురనరో స ద్విజో వాఽధమో వా ।
నైవాన్యద్భగవత్ప్రమోదజనకం  జ్ఞానం  మహత్ప్రాప్నుయాత్ ॥ ౩౦॥
యోభస్మాభ్యక్తదేహో భవతి జనిజరానాశపాపాద్విహీనః
పాపై (హిత్వా)స్తాపజదుఃఖభాగనికరం జ్ఞానం  మహద్విన్దతి  ॥ ౩౧॥
భుక్త్వా సౌఖ్యమతీవ శఙ్కరగణశ్రేష్ఠః   సురమ్యాకృతిః ।
భూయాదేవ మహాప్రభావసహితో  విప్రఽథ  ముక్తో భవేత్ ॥ ౩౨॥
॥ ఇతి శివరహస్యాన్తర్గతే  ఋషికశ్యపప్రోక్తం   భస్మమాహాత్మ్యం సమ్పూర్ణమ్  ॥
-॥ శ్రీశివరహస్యమ్  । భీమాఖ్యః అష్టమాంశః  । అధ్యాయః ౧౧ ।వావృత్తశ్లోకాః  ॥
- .. shrIshivarahasyam . bhImAkhyaH aShTamAMshaH . adhyAyaH 11 .

vAvRRittashlokAH ..

Notes:

Ṛṣi Kaśyapa ఋషి కశ్యప delivers Upadeśa ఉపదేశ (to Garuḍa గరుడ) about

BhasmaMāhātmyam భస్మమాహాత్మ్యమ్.

He initiates by speaking about the Five Names of Bhasma i.e. BhasmaPañcanāmāni

భస్మపఞ్చనామాని viz., Vibhūtiవిభూతి, Bhasitaభసిత, Bhasmaభస్మ, Kṣāraక్షార, Rakṣā
రక్షా, and explains the meaning of each name.

